
దేరులపై వారణముల

బారులపై తెగువ కేరుపఱచిరి ధీరుల్.

	క.	
జంబుకవదనంబుసకా

శంబగు వక్త్రంబు గలది జంబుకముఖ మా

స్యం బాభషకంబానన

ముంబోలిన శరము శునకముఖమగు ధాత్రిన్.

	గీ.	
మకరికాముఖంబు మఱి జంబుకముఖంబు

కుర్కురాననంబు ఘోరలీల

మొసలి నక్క యేపి మొనసిన కైవడి

భండనమున రిపుల భంగపఱుచు.



	 165





	చ.	
యుగములు కార్ముకంబులును యుగ్యములుం బడగల్ గొడుంగులుం

నొగలును గంకటంబులును నుగ్గులుగా ధరణితలంబునం

దెగి పడనేయఁబూనఁగ విధించిరి ఫల్లములం ధనుర్ధరుల్

తగు కరవీరపిప్పలపలాశనికాశములౌ నలుంగులన్.

	సీ.	
గజపదాననమైన గజపాదముఖ మది

        బలితంపుటినుపతాపల నగల్చు

చిలువవాచెలువంబు గలది సర్పముఖంబు

        మకుటాదిదళనోద్యమంబు దాల్చు

చారుపిప్పిలపలాశముఖంబు ఫల్లంబు

        దూది జోడులు విండ్లు దుస్సిపాఱు

నళిననాళోపమాననము నాళముఖంబు

        కనదయఃఫలకభేదన మొనర్చు



	 





	తే.	
ప్రాకటంబుగ నడుమ శలాక గూర్చి

రంగుగా జేవు రలఁది నరంబు సుట్టి

గరులు నాల్గిడి కఠినంబుగా సమర్ప

నిట్టి విన్నాణములు సూపు నీశరములు.

